
A lengua aragonesa tien a condizión d'estar una d'as luengas europeas en periglo de disaparixer. 

As puliticas pasadas y autuals no han estau ni son sensibles á ista situazión. Como consecuenzia 

a lengua se siente u se piensa güé, mesmo por muitos aragonesofablans, como una lengua sin de 

posibilidaz pa o desembolique sozial; o agún pior, se i beye como fuen de posibles imposizions, 

o mesmo se cuestiona a suya esistencia. A penar de tot isto, a luenga agún ye biba, no solo que 

en as conbersazions domesticas, tamién en a literatura, en a carrera, en o comerzio, en os camíns 

... cara en t'a chen.  

Os autors emos quiesto ascuitar y difundir ista reyalidá biba y deliberadamén minorizata d'a 

luenga. Pa isto emos parau una esposizión con diseño, testo y materials fotograficos propios 

replegaus mayormente en Aragón. O soporte ye una serie de siete panels desplegables fazilmén 

transportables. Dende berano de 2013 a esposizión a biachau por Catalunya besitando Ateneos, 

Casas de Cultura y Centros Sozials. En cheneral, a esposizión s'acompaña d'un auto de 

presentazión, y s'inscribe en chornadas culturals de conchuntas con atras autibidaz propias y 

coordinadas con atras asoziazions. Autualmén se son coordinando besitas d'a esposizión ta 

lugars d'Aragón como L'Ainsa, Campo y Ayerbe. 

 


